
Salnep AFFIDAWMENTO

(IPAN XAL'IXKO )

“Tlaneltokayolistli tlen tlayankwiliya, nechikoltlapalewilistli"”

‘Ipan nopa 72 xiwitl tla'ihlamikilistli tlen voto tlen siwameh ‘ipan Mexi-
hko tlaalli, nopa Instituto Electoral wan tlen Participacion Ciudadana tlen
Xal'ixko Weyi 'Altepetl (IEPCJ), 'ika nopa Comision tlen Igualdad tlen Géne-
ro wan No Discriminacion:

TLANOHNOTSA

Nochimeh masewalmeh, nechikoltekichiwaneh civiles, kaltlamachtilkal-
meh, kaltekowihkayotl wan nochi ‘altepechantli, ma kintlalikah siwameh
kanpa motemowa ma kin'ixmatikah wan kin'ixnextiseh ‘inintlapalewilis
kenihki ki'ixpatlatok tlanechikolistli, politica wan cultura ‘ipan Xal'iko, ‘ika
yahyankwik tekichiwalli, chinankotetili, kanpa kakwih nochimeh wan ‘ika
genero tlachiyalistli.

BASES

'Axtopan. Tlen motemowa. T/a’ixmatiltilistli Affidamento ‘ipan Xal'ixko,
ediccion 2025, kinweyichiwa siwameh tle ‘ax san kitlapohtiyowih ‘ohtli, no-
hkiya '‘ahkeyahwantih kisenkahtiyowih tlamapalewilistli ‘ika sekihnok ma
welikah nemika ‘ipan tlatepanihkayotl, mahayotl wan 'ika ‘inintostlahtol.

Affidamento nopa ‘ax san ‘ahkeweli tlaskamatilkayotl, nopa se tlahtolt-
lasenkawalli ‘ika yolpacholistli wan se tlanechikoltlasenkawalli tlen siwa-
meh wan chinankomeh tlen kineltokah ‘inintetikayo. ‘Ipan Xal'ixko, ni tla-
neltokilistli tlen sansehko ya ni kichiwa ma mo'ixpatla miyak tlamantli, ‘ika
tlaalmokwitlawilistli wan culturas hasta kanpa 'ixnesis ‘ipan politica wan
tlen justicia tekitl.

Edicion 2025 kitemowa ma ‘ixnesikah wan ma kin'ixmatikah siwameh,
‘ipan Xal'ixko, tlen tlawel tlapalewihtokeh ‘ipan igualdad sustantiva wan
kanpa kakwih nochimeh ‘ipan tekichiwalli politica-electoral ‘ika yah-
yankwik tekichiwalli, chinankotekitl, culturales wan tlen tlayekanalistli.

Tlen motemowa, kin'ilhwichiwilisnekih siwameh tlen ‘ininselti tekitih
wan siwameh tlen nechikoltekichiwah tlen kitemowah ma ‘ixpanesikah
‘ipan politica wan ma kitekowikah ‘inintlatechpowilkayo wan ma kichih-
tiyakah sekihnok tlapalewiskayotl kanpa siwameh tlen kinpanotok miyak
tlamantli ‘ipan ‘ininnemilis kipantiseh sanse tlaneltokilistli.

‘Ompa. Tlen Categorias. ‘Ipan ni Tlaskamatilkayotl kin'ihwichiwiliseh
'ahkeyahwantih kichihtokeh se nechikotlaneltokilistli, tlen kitsontlana
siwatekichiwalistli kanpa nochimeh kakwih wan kitekowihtiyowih ‘inin-
derechos politico-electorales nopa siwameh wan nechikolmeh tlen we-
hkaya ki'iyokachihtokeh, yeka nama motlachiliya ni sekih categorias:

Yankwik tekichiwalli 'ipan Justicia Electoral ‘ika se tlachiyalistli
tlen Género wan Inclusion. Siwameh ‘ahkeyahwantih ki'ixpatla-
tokeh kenihki tihpiyas justicia electoral ‘ika yankwik tekitl kanpa
motlachiliya nochi tlamantli tlen panotiwalahtok wan ma moteti-
li tlatechpowilkayotl tlen politica wan electoral tlen siwameh wan
tlen nechikolmeh tlen wehkaya ki'iyokachihtokeh.

Politica tekitl comunitaria wan intercultural. Siwameh tlen ki-
chihtokeh se kwaltsin yankwik tekitl ‘ipan ‘ininchinanko kanpa ki-
pewaltihtokeh tlatsontlalanalistli tlen inclusidn, diversidad cultu-
ral wan kanpa sansehko tlasenkawah.

'Ininselti monawatiyah 'ipan ‘inintlakayo wan Tlatechpowilka-
yotl Politico-Tlakatilistli. Siwameh tlen tlayekana ma ‘onka teki-
chiwalistli ‘ipan politica kanpa siwameh yahwantih ki‘'ihtoseh ke-
nihki kitekowiseh ‘inintlakayo.

Tlamachtilkayotl tlen kipatla ‘ika se tlachiyalistli Feminista
wan Inclusivo. Siwameh, tlamachtiyaneh, tlen kitsontlalanah tla-
machtilistli feministas, interculturales wan ‘ika momapalewises
motsontlalanaseh ‘ipan politica wan ‘altepeyotl.
Tlamokwitlawilistli, tlapanoltilistli wan Titekichiwas 'ika politi-
ca. Siwameh ‘ahkeyawahtih kichiwa se tekitl kanpa ki'ixpatlayah
‘ininnemilis wan ‘ika yankwik tekitl kanpa kitlahtlalanah ni auto-
nomia econdmica wan politica tlen siwameh.

Tlatetilkayotl Cultural, Masewaltlahtolli, wan Tlatechpowilka-
yotl Electorales. Para siwameh tlen ki'ahkokwih wan kitlahtlala-
nah tlahtolli, tla'ixmatilkayotl wan sekihnok tekitl culturales ‘ika
motetiliyah ‘ipan politica wan 'ipa nechikolnemilkayotl.

Tlahtolli tlen politica 'ika se tlachiyalistli 'ika Género wan Inclu-
sion. Siwameh tlen tlahtolmoyawah, tlen periodistas o kisenkawah
tlamawisolli, kanpa tlahtowa kenihki kipanoh tla'ihiyowilistli
towanpoyowah, kanpa nohkiya kimoyawah ma ‘onka tekichiwalli
electoral wan 'ihkino mosenkahtiyas kanpa sansehko titekitiseh.
Tlatsinpewaltili tlen politica kanpa ma timotlepanitakah no-
chimeh. Siwameh tlen 'ahkeyawantih ki'ixpatlatiyoh nimiliska-
yotl wan kisenkahtiyowih tekitl ‘ika motetiliyah ‘ipan politica wan
ki'ixnextihtiyoh masewalnechilkomeh tlen ki'iyokachiwah.

'Exkak. Kenihki mo'ihkwiloseh. Siwameh tlen kinekih mo'ihkwiloseh
‘ipan tla'ixmatilkayolistli affidamento ipan Xal'ixko, ediccion 2025, weli-
seh mo'ihkwiloseh o kin'ihkwiloseh sekihnos masewalmeh ‘ipan tonalli
tlen pewas ‘ipan 17 tlen septiembre wan tlamis ‘ipan 10 tlen octubre
tlen 2025. Yeka, motlaliya nikan kanpa welis mo'ihkwiloseh:
https://iepc.cc/Affidamento2025

Nohkiya, 'ipan nopa tonalli kema mo'ihkwilosehs, weliseh 'ipan tlakwi-
hloseh nopa formato tlen registro wan welis tiyas tihchiwati ‘ipan Direc-
cion tlen Igualdad tlen Genero wan No Discriminacion tlen Instituto
Electoral wan tlen Participacion Ciudadana tlen Xal'ixko Weyi ‘Altepetl,
tlen mopantiya 'ipan Av. 16 de Septiembre no. 497, Zona Centro, C.P.
44100, Guadalajara, Xal'ixko, tlen 9:00 a.m. hasta 3:00 p.m., lunes hasta
viernes.

Tla se siwatl kitookatlaliya seyok masewalli, wahka moneki tematiltis
'ika se 'amatl kanpa kiyolmelahki wan kena kikwalmati ma ‘ixnesi 'ipan ni
tekitl, nopa ‘ama moneki walas 'itooka nopa siwatl tlen kitookatlalihkeh.

Nahpan. Tlen tlanekilistli. 'Ahkeyahwantih mo’amatlalihkeh moneki
kititlaniseh '‘amatehpicholli kanpa nesis ‘inintekih tlen kichihtokeh wan
moneki tematiltiseh ni ‘amatl:

Formato kanpa mo'amatlalihkeh (digital o fisico)
'Amatohkayotl oficial tlen siwatl tlen ‘ahkeya mo'ihkwiloh-
tok (INE, pasaporte o licencia tlen conducir);

'Amatl, tlamawisolli o tlahtolkakilistli tlen ya kinekis
kampa ki'ihtos patle kineki ma kimaktilikah ni Te'ixma-
tilkayolistli Affidamento ‘ipan Xal'ixko, edicién 2025,
kanpa mo'ihtos se kentsin tekitl tlen kichihtok kanpa ne-

sis wan motetilis patle kineki ma ki makakah nopa tlate'ixmatilakayo-
listli.

'Amatlasentilistli tlen tekichiwalistli tlen ‘elis tlen nopa categoria
kanpa mo'ihkwilohtok, moneki kipiyas ‘amatlahtolli ‘ipan Word, PDF,
tla'ixkopinkayotl, PowerPoint o tlamawisolistli.

Kikwalmati nopa siwatl tlen ki'ihkwilohtokeh (tla nopa registro ki-
chihtok seyok masewalli)

Tla nopa 'amatlalistli mochiwati ne kalko tlen Instituto, kiwikas nopa
‘amatlasentilistli ‘ika nochi nopa ‘amatlahkwilolli wan tla'ixneskayotl tlen
monekis temaktilis ‘ika nopa formato tlen registro ‘ipan Direccion tle
Igualdad tlen Género wan No Discriminacion.

Tla'ixneskayotl tlen tekichiwalli nopa tlawel monekilis; tla ‘ax tematiltis
kanpa moneki, wahka ‘ax kwaltiyas wan 'axkiseliseh ‘ipostulacién.

Makwilka. Tlahtlachilistli tlen postulaciones. Kema tlankiya nopa to-
nalli kemah kiseliyah postulaciones, nopa consejeras ‘ahkeyahwanti ‘its-
tokeh ‘ipan Comision tlen Igualdad tlen Genero wan No Discriminacion
kitlahtlachiliseh 'amatlasentilistli tlen kiselihtokeh ‘ika ni sekih tlamantli:

Ma 'axkiselihtos yonse tlaskamatilkayotl tlen IEPC — 'ipan yonse
‘ilhwichiwilistli tlen kichihtokeh kanpa ki'ihlamikih ni tonalli tlen voto
tlen Siwameh ‘ipan Mexihko.

Tlen ‘itechpowi ‘ipan categoria kanpa mo'amatlaliya — Motlahtla-
chilis tla nopa tekitl tlen kichihtok wan tla'ixnextili tla kena ‘itechpowi
tlen categoria kanpa kitlapehpenihtok.

Tlachiyalistli ‘ika género wan inclusion — Nopa ‘amoxtli ma kipiya
se tlachiyalistli feminista, interseccional wan tlen derechos humanos
, ma 'ixnesi tekitl kenihki kisenkahtiyahtok tla'ihiyowilistli wan tlaxi-
kolistli tlen kipanoh siwameh wan nechilkomasewalmeh tlen wehka-
ya kin'iyokachihtokeh.

Tlen ‘ipatiyo ‘ipan chinamitl wan tla'ixpatlakayotl — Kitlachilistli
wan kiwey'itaseh tekichiwalistli tlen mochihtok, nemilistli tlen siwatl
‘ahkeya mo'amatlalihtok wan kitemowa ma mopatla miyak tlamantli
kanpa ya 'itstok, ma ‘onka nechikoltlaneltokilistli, ma kichiwakah po-
litica wan ma kitekowih tlatechpowilkayotl ‘ika se tlachiyalistli femi-
nista wan incluyente.

Tekitl tle kichihtok wan kenihki 'iselti motlalana — motlachilis no-
chi nopa xiwitl tlen tekichihtok, tekitl tlen mosekahtiyahtok, wan tla
ni tekitl ‘iselti motlalantiwalahtok.

Innovacion wan creatividad — Kintlapehpeniseh tlen yahyankwik te-
kitl, sekinok metodologias, tlen kikotona tekitl kenihki mochiwayaya
‘ipan politica, comunitario o cultural.

Kwaltsin wan miak tla’'ixnextihkayotl tlen tekitl — Kipatiyo ‘itaseh
tla nopa portafolio kipiya miyak tlamantli (‘amatlahkwilolli, tla'ixko-
pinkayotl, tla'ixmawisolli, tlatenpowalistli) tlen ‘ika miyak mopalewis
‘ipan ni postulacion.

Te'ixpankiskayotl ‘ipan tlaaltipan wan nemilispan — Kiweyichi-
waseh nopa tekitl tlen ki'ixnextiya nochitlamantli tlen Xal'ixko; 'Al-
tepeyotl, masewalchinankomeh, chinankohmeh, weyi'altepehmeh,
migrantes, wan sekihnok.

Ni tlayehyekolli mosenkahtok ‘ika tlanawatili tlen Affidamento te'ixma-
tilkayolistli: Ma 'onka tlaneltokilistli siwameh ‘iwaya siwameh, ken se
politica tekitl; se yankwik ‘ixayak masewalnemilli, ‘ipan chinamitl wan
‘ipan tlanechikolli; san se tlachialistli, kanpa mo'ixmatis nechikoltekitl
tlen fenenistas ‘ininnemilis, wan kitemowa ki'ixpolos nochi nopa wewe-
nemilistli tlen kin'ontsakwa siwameh wan nemiliskayotl.

Chikwasenpa. Tlasenkawalli. Te'ipanok kema kitlahtlachilihkeya wan

tlahtoltlasenkahkeya tlen nopa ‘amatlasentili tle siwameh tlen mopostu-
larohtokeh, ni Comision de Igualdad tlen Género wan No Discriminacion
kintlapehpenis katliya tlen ni tekichiwalistli kwalkiskeh. ‘Ahkeya tlahtoltla-
senkawas ‘elis ni Comision wan ‘amo welis ki'ixpanoseh.

‘Ipan tonalli viernes 17 tlen octubre momoyawas ma mo'ixmati ni tla-
senkawalistli tlen kichihtok ni Comisidn tlen Igualdad tlen Género wan
No Discriminacion, ma kin'ixmatikah ‘ipan redes sociales tlen ni Instituto
nopa siwameh tlen tlatlankeh.

Chikomepan. ‘llhwichiwilistli kema kintlaskamatiliseh. Ipan viernes
24 tlen octubre ‘ipan 18:00 kawitl teotlak, mochiwas nopa ‘ilhwitl kanpa
kinmaktiliseh Tlate'ixmatilkayolistli Affidamento ‘ipan Xal'ixko, edi-
cion 2025, kinmakaseh se diploma kampa ki'ixnesis siwatl ‘itekichiwali,
mo'ixmatiltis ‘ipan se tlanechikolitli publico ‘ipan Centro Cultural El Refu-
gio, 'ipan San Pedro Tlaquepaque.

Chikweyipan. Tlen 'amo mo'itstoya panos. Nochi tlamantli tlen 'ax
mo'itstoya panos ‘ipan ni tlanohnotsalistli, kisenkawas nopa Comisidn
tlen Igualdad tlen Género wan No Discriminacién tlen Instituto Electoral
wan tlen Participacidon Ciudadana tlen Xal'ixko Weyi ‘Altepetl.

Chiknawapan. Tlahtolli tlen tlamokwitlawilistli. Nopa Instituto Electo-
ral wan tlen Participacion Ciudadana Xal'ixko ‘Altepetl, ‘ika nopa Direccion
tlen Igualdad tlen Género wan No Discriminacion, kipixtok nopa tekitl
tlen 'ika kitekiwis wan kimokwitlawis nopa datos personales tlen tihmakas,
kenihki ‘eltok ‘ipan Ley tlen Transparencia wan Acceso a la Informacion
Publica tlen Xal'ixko Weyi 'Altepetl wan iMunicipios wan nopa Ley tlen Pro-
teccion tlen Datos Personales Obligados ‘ika Ayuda Personal Tlanahuatia-
ni tlen nopa Estado tlen Jalisco wan ‘i'altepewah.

Xihmati 'amo mochiwas ‘amatlatitlanilistli ‘tla ‘amo mitsyolmelawah,
kena welis monekiliya titlanankiliseh ‘ika se tekowiketl competente, mo-
chiwas kenihki ‘eltok ‘ipan tlanawatilistli. Xihtlachili totlahtol tlen ‘ika ti-
momanawis ‘ipan https://iepc.cc/rINAdNc

Tla tihneki tihmatis sekinok tlamantli, xitlanohnotsa 'ipan nopa Direccion
tlen Igualdad tlen Género wan No Discriminacion tlen nopa Instituto Elec-
toral wan tlen Participacién Ciudadana tlen Xal'ixko, mopantiya ‘ipan Av.
16 de septiembre no. 497, Zona Centro, C.P. 44100, Guadalajara, Xal'ixko, o
‘ika correo electrdnico ‘ipan direccion.igualdad@iepcjalisco.mx o ‘ika telé-
fono 'ipan 3344 458 450 ext. 3760.

Miriam Guadalupe Gutiérrez Mora

Consejera Electoral Presidenta de la Comision de
Igualdad de Género y No Discriminacion

Melissa Amezcua Yépiz
Consejera Electoral Integrante de la Comisidn de

Ilgualdad de Géneroy No Discriminacion

Zoad Jeanine Garcia Gonzalez
Consejera Electoral Integrante de la Comisién de
Igualdad de Géneroy No Discriminacion

Guadalajara, Jalisco, a 17 de septiembre de 2025




